
Naalakkersuisoq for Fiskeri, Fangst og Landbrug 
GOVEF,NMENT OF GREENLAND 

Inatsisartunut ilaasortaq Peter Olsen 
/MAANI 

Royal Greenlandip kilisaataani sulisut pillugit § 37 naapertorlugu apeqqutinut 
akissut 

Inatsisartut suleriaasianni § 37, imm, 1 naapertorlugu Royal Greenlandip kilisaataani 
sulisut pillugit Naalakkersuisunut apeqquteqarputit. Apeqqutit uanga suliaqarfinnit 
akineqarnissaat innersuussutigineqarpoq. 

1. Royal Greenlandip kilisaataani: 

a. Aquttut qassiuppat? 

b. Naalakkat qassiuppat? 

c. Maskinmesterit qassiuppat? 

Takussutissiaq ilanngullugu nassiunneqartoq takujuk. Tassani ilaapput umiarsuit Royal 
Greenland A/S-imit tamakkiisumik ilaannakortumilluunniit pigineqartut, suliffeqarfimmit 
aamma aqunneqartut ingerlanneqartullu aamma Kalaallit aalisariutaanni 
inuttalersuisarneq pillugu Namminersorlutik Oqartussat nalunaarutaasa nr. 13, 17. 
november 2011-imeersumi (inuttat pillugit nalunaarummi) ilaasut. 

Atorfiit taaguummi aqumiut inuttat pillugit nalunaarummi § 2-mi 
nassuiaaserneqarnerannut ilaasut katillugit 204-t pineqarput. 

d. Taakkunannga kalaallit nunaanni inunngorsimasut qassiuppat? 

Royal Greenland A/S qinnuteqartut sumi inunngorsimanerat pillugu paasissutissanik 
pissarsiniarneq ajorpoq, tassa inunngorfik umiarsuarni taaneqartuni suliffeqarfimmilu 
allani atorfinitsitsisarnermi tunngavittut ilaanngimmat. 

Apeqqummut tunngaviusup Royal Greenland A/S-ip paaSISlnnaaVaa, suliffeqarfiullu 
suliffeqarfimmi suliassat sulisunit Kalaallit Nunaanni najugaqartunit annertunerpaamik 
suliarineqartarnissaat aamma umiarsuarni inuttanik aqumiunillu Royal Greenland A/S-imi 
inuttassarsiornermi inuttat pillugit malittarisassat imarsiornermilu malittarisassat il.il. 
tassunga tunngasut allat qaqugukkulluunniit atuuttut malinneqarnissaat tamatigut 
mianerisarpaa. 

2. Ukiut kingulliit qulit ingerlaneranni kalaallit qassit kilisaatini/umiarsuarni 
aquttussatut, naalagassatut, maskinmesterissatullu ilinniakkaminnik 
naammassippat? 

Aqumiutut ilinniarsimasut aalisariutini 
sætteskipperitulluunniit ilinniarsimaneq 

naalakkatut 3. aamma 1. graditut 
apeqqutaatinnagu aquttunngornissamut 

periarfissaqarput. 2008-miit 2018-imut aqumiut imatut amerlatigisut Imarsiornermik 
lIinniarfimmi ilinniarnerminnik naammassinninnikuupput: 

Aalisariutini naalakkat 3. grad: 33 

Aalisariutini naalakkat 1. grad: 13 

Kystskipperit: 29 

Sætteskipperit: 15 

Paamiuni naalakkatut ilinniarneq 2008-mi atorunnaarsinneqarpoq ilinniarnerit Nuummi 
2013-imi pilerseqqinneqarput. 

Piffissami 2003-miit 2017 -imut maskinmesterit Kalaallit Nunaanni inunngornikut aqqanillit 
ilinniarnermik naammassinnipput. 

a. Taakkunannga qassit Royal Greenlandimi atorfinitsinneqarpat? 

Allaffissorneq pissutigalugu Royal Greenlandip misissuinissani ukiunut kingullernut 
marlunut atorfinitsitsinernut killilerpaa. Misissueqqinnissamik 
piumasaqaateqartoqassappat suliffeqarfiup soorunami tamanna uterfigeqqissavaa. 

Royal Greenland A/S-ip piffissami taaneqartumi imatut amerlatigisut atorfinitsippai: 

Aquttut (aalisariutini naalakkat 1. grad umiarsuarnilu naalakkat): 6 

Maskinmesterit: 4 

Maskinistit: 2 

Suliffeqarfik tamassuma saniatigut Fish Tech-imik marlunnik ilinniartoqarpoq, taakkulu 
suliffeqarfiup kajumissaarineratigut ilinniarneq aallartippaat, pilersaarutillu malillugit 
ilinniarnertik ukioq manna naammassissavaat, tamassumalu kingorna kilisaatini 
tunisassiornermi sulisutut pingaartutut atorfinitsinneqassallutik. 

Suliffeqarfik aamma suliffeqarfiup aalisariutaatileqatigiiffimmi atorfinitsinniagaanik 
maskinmesteritut ilinniartoqarpoq, ilimanarporlu aasamut naammassissasoq. 

Tassunga ilanngullugu ataaseq maskinistitut pappilissani annertusarniarlugit 
piginnaanngorsaqqippoq. 

Inuit marluk aalisariutini naalakkatut 1. graditut ilinniarnertik maannakkut ingerlappaat, 
taakkulu suliffeqarfiup kajumissaarineratigut ilinniarnertik aallartinnikuuaat. Taakku 
ilinniarnerminnik naammassinninnermik kingorna atorfinitsinneqarnissamik soorunami 
periarfissarissaarput. 

b. Kalaallinik aquttussatut, naalagassatut maskinmesteritulluunniit 
qinnuteqaraluartunik itigartitaasoqartarpa? Taamaattoqarsimappat 
tamanna sumik peqquteqarpa? 

Suliffeqarfiup nalunaarutigaa atorfinitsitsinissamut tunngavissaqanngippat, 
assersuutigalugu atorfinnik inuttaqanngitsunik peqannginnera pissutigalugu, soorunami 
itigartitsisoqartartoq. Qinnuteqartulli piginnaasaqartut qinnuteqarnerminni 
itigartinneqartut, kingusinnerusukkut periarfissaqalerpat attavigineqartarnerat 

aalajangersimasumilli periusaavoq, assersuutigalugu atorfinni inuttaaruttoqarnera 
pissutigalugu. 

3. Imarsiornermik ilinniarfimmik nunatsinni pilersitsimaneq Naalakkersuisut 
isumaat naapertorlugu qanoq nunatsinnut iluaqutaatigisimava? 
lIuaqutaasimappat sukkut iluaqutaasimava? 

Nunatut imarsiornermik ingerlatsisutut Naalakkersuisut isumaqarput nunatsinni 
imarsiornermik ilinniarfeqarnissaq pingaaruteqartorujussuusoq. Tassunga atatillugu 
qularutissaanngitsumik innuttaasunut nunamullu iluaqutaasumik ilinniarfeqarneq 
iluaqutissartaqaannarpoq. 

Naalakkersuisut uparuarusuppaat, ataatsimut isigalugu aalisarnermut niuernermullu 
aqumiunik ilinniartitsiniarluni iliuuseqartoqartartorujussuaq. 

Imarsiornermik lIinniarfimmi aqumiutut ilinniarnerni tamani aqumiutut ilinniarnermut 
nunani tamani pitsaassutsit malinneqarput (STCW aamma STCE-F), ilinniarsimasullu 
tamarmik Søfartsstyrelsimit akuerineqartarput pitsaassutsikkullu nalilersorne
qartarlutiklnakkutigineqartarlutik. 

Nunatsinni aqumiut taamaalillutik Savalimmiuni, Islandimi Danmarkimilu aqumiut 
assinginik ilinniarnermikkut tunuliaquteqarput. 

Aqumiutut ilinniarnerup Paamiuniit Nuummut nuunneqarnerata kingorna ilinniartut 
ilinniarnerminnillu naammassisut annertuumik amerleriarnikuupput. 

lIinniartitaanermut pilersaarutit nunani tamani pitsaassutsinut ullumikkut 
annertunerungaartumik sammitinneqarput, taamaalillutillu ilinniarnerup naammassinerata 
kingorna nunani tamani atuuttunik annertunerusumik malinninnissaq 
qulakkeerneqarnikuulluni. 

lIinniartitaanermut pilersaarutinik nutartereqqinneq aqumiunngortussat aqumiutullu 
ilinniarsimasut amerlanerungaartut kilisaatini niuernermilu umiarsuarni 
naalaganngornissamut siunissami periarfissaqarnerungaarnerannik kinguneqarpoq. 

Naalakkersuisut siunertaraat aqumiut nunatsinni najugaqartut imatut 
pilerigineqartigilissasut taakku pitsaanerpaamik atorfinissallutik. 

Taamaattumik Naalakkersuisut immikkoortumi pilersaarutigaat anguniagaralugulu 
nunatsinni najugaqartut sapinngisamik amerlanerpaat aqumiutut ilinniarnissamik 
qinnuteqartalissasut taamaalilluni avataanit sulisussasiortarneq pinngitsoortinneqarluni. 

Naalakkersuisut qularutiginngilaat inuusuttut ullumikkut ilinniarnerminnik 
naammassinnittartut amerlasuut kilisaatini niuernermilu umiarsuarni atorfinni 
pingaaruteqartuni siunissami atorfinissinnaassasut. 

4. Imarsiornermi ilinniarfimmi ilinniarsimasut RG-ip kilisaataani 
atorluarneqarpat? 

Aap, sapinngisamik amerlanerusut imarsiornermik ilinniarnissaat Royal Greenland AlS
ip kissaatigaa, tassa atorfinitsitsinissamik pisariaqartitsineq ilinniarnermik 
naammassinnittartuniit annertunerummat, assersuutigalugu aqumiut nunatsinneersut 
ukiuni tulliuttuni soraarninngortussaasut amerlassusaat pissutigalugu. 

a. Akissut aappiuppat sutigut atorluarneqarpat? 

Suliffeqarfiup nalunaarutigaa Inuussutissarsiutigalugu Aalisarnermik Tunngaviusumik 
ilinniarnermik, qalulerisutut ilinniarnermik imaluunniit Aalisariutini Naalakkatut 
ilinniarnermik naammassisut inuUatut aqumiutullu atorfinitsinneqartassasut. 

b. Akissut naamiuppat sumik tamanna peqquteqarpa? 

5. Royal Greenlandip kilisaataani aquttut, naalakkat, maskinmesterillu 
amerlanerpaartaasa kalaaliunissaat anguniarlugu Naalakkersuit qanoq 
pilersaaruteqarpat? Qanoq iliuuseqarniarpat? 

Royal Greenland NS-ip ilinniagaqarnissaq aamma maannakkut siunissamilu aqumiut 
nunatsinneersut piginnaanngorsaqqinnissaat isiginiartorujussuuaa. Aquttutut, 
tunisassiorfimmi sulisut maskiinalerisullu ilinniarnermik naammassinissamik 
ingerlaavartumillu ineriartornissamik kissaateqartunut ilinniartitaanermut 
pilersaarusiortoqarnikuuvoq . 
Royal Greenlandip nittartagaani www.royalgreenland.gl suliniutit avammut 
saqqummiunneqarnikut takuneqarsinnaapput. Aamma takukkit: 

httos://www.rovalareenland.gllda/Afdelinger/Kommunikation/Kommunikationsafdelina/N 
yheder/20 18/ Aoril/UdvekslingsaftaJe-om-kompetenceudviklina . 

httos://www.rovalareenland.o"daJAfdelinaerlKommunikation/KommunikationsafdeJino/N 
yheder/201 BlMaj/Fra-daek-til-bro. 

hUos:/lwww.rovalgreenLand.gllda/Afdelinger/Kommunikation/Kommunikationsafdeling/N 
yheder/2018/JuniJSoemaend-oaa-bootcamp. 

httos://www.royalgreenland.gllda/AfdeJlngerlKommunikation/Kommunikationsafdeling/N 
yheder/20 18/Ma rtsl Aspiranter -paa-specialkursus. 

6. Imarsiornermi ilinniakkat salliunneqarnerulernissaat 
Naalakkersuisut qanoq iliuuseqarniarpat? Kalaallit aquttut, 
maskinmesterillu ilinniarsimasut amerlanerulernissaat 
Naalakkersuisut qanoq pilersaaruteqarpat? 

pillugu 
naalakkat 

pillugu 

Oqaatigineqareersutut aalisariutini niuernermilu umiarsuarni aqumiunik ilinniartitsiniarluni 
ullumikkut iliuuseqartoqartorujussuuvoq, Naalakkersuisullu nunatsinni tamani 
inuussutissarsiortut imarsiortunik pikkorissunik pisariaqartitsinerat matussuserniarlugu 
sulilluarneq soorunami nangeqqissavaat. 

Naalakkersuisut anguniagaraat, kalaallit aqumiut amerlanerit aalisariutit kilisaatillu 
atorlugit aalisarnermi peqataassasut. Naalakkersuisut anguniagaraat ilinniarnerit 
aamma/imaluunniit piginnaanngorsaqqinnerit ineriartortinneqarnissaat pillugu ukiunut 
arlalinnut isumaqatigiissuteqarnissaq siunertaralugu aalisarnermi suliffeqarfinnut 
isumaqatigiissusiortoqassasoq - tamassumanilu aqumiut nunatsinneersut pisariaqartunik 
ilisimasaqalernissaat piginnaasaqalernissaallu qulakkeerneqassaaq. 

Imarsiornermik ilinniagaqarnerup pitsanngorsarnissaanik imarsiorlunilu 
inuussutissarsiornermik soqutiginninnerup annertusarnissaanik kissaateqarneq aamma 
Namminersorlutik Oqartussat, Kalaallit Nunaanni imarsiornermik inuussutissarsiuteqartut 
aamma Imarsiornermik lIinnarfiup pitsaanerusumik suleqatigiinnissaannik kissaateqarneq 
tunngavigerpiarlugit 2018-ip naanerani ataatsimiititaliamik pilersitsisoqarpoq. 
Ataatsimiititaliap ukiup aningaasaliiffiusup imarsiornermik ilinniarnernik 

pitsanngorsaatissatut siunnersuutinik Naalakkersuisunut 2019-ip ingerlanerani 
inassuteqaateqassapput kiisalu ilinniarfiup, inuussutissarsiortut aamma Namminersorlutik 
Oqartussat akornanni suleqatigiinnerup pitsanngorsarnissaanut aalajangersimasunik 
siunnersuusiussalluni. 

Naalakkersuisut Københavnimi Maskinmesterskolen suleqatigalugu Sisimiuni KTI-mi 
maskinmesteritut ilinniarnerup pilersinneqarnissaa pillugu pilersaarutit aallartinnikuuaat, 
ilimagineqarporlu ukiumi aningaasaliiffiusumi 2020-mi aallartissasoq. Sisimiuni KTI-mi 
ilinniakkakkut tassuuna maskinmesterit Kalaallit Nunaanni inunngornikut 
amerlanerpassuit ilinniagaqarnissaat Naalakkersuisut ilimasuutigisorujussuuaat. Aamma 
tak. apeqqummut 3-mut akissut. 

Imarsiornermik lIinniarfimmut aningaasaliissutit annertusinissaannik Naalakkersuisut 
maannakkut pilersaaruteqanngillat. llimagineqarpoq Maskinmesteritut lIinniarnermut 
2020-mut aningaasanut inatsisissatut siunnersuummi aningaasaliisoqassasoq. 

7. Ingerlatseqatigiiffimmi Inuiaqatigiit pIgisaanni sulisoqarnikkut 
iliuusissatut suut Naalakkersuisunit piumasaqataappat? aamma 
ingerlatseqatigiiffiup RG-ip piumasaqaatai kalaallinit 
naammassineqarsinnaanissaat anguniarlugu Naalakkersuisut qanoq 
pilersaaruteqarpat? 

Ingerlatseqatigiiffiit Namminersorlutik Oqartussaniit pigineqartut iliuusissat 
ingerlatseqatigiffiit namminersortut malitassarisaat aamma malitassaraat. 
Naalakkersuisulli najoqqutassiaqarput, Naalakkersuisut ingerlatseqatigiiffiit 
Namminersorlutik Oqartussaniit pigineqartunut malinneqartussanngorlugit 
kaammattuutigineqartartut. Taakku nittartakkami uvani takuneqarsinnaapput: 
https://naalakkersuisut.al/kl-GUNaalakkersuisutlNaalakkersuisogarflitlNaalakkersuisut
Siulittaasuata-Naalakkersuisogarfla/BestvrelsessekretariatetlRetningslinjer-for:Qod
selskabsledelse. 

Inuussutissarsiortut sulisumik atorfinitsinneqarunik piginnaasassaannik 
piumasaqaataannik ilinniagaqarnissamut periarfissat qulakkeerneqarnissaat 
Naalakkersuisut suliassaraat. Tamanna inuusuttunut nunatsinni najugaqartunut tamanut 
atuuppoq. 

8. Kalaallit aqumiut amerlanerulernissaat anguniarlugu tigussaasumik 
Naalakkersuisut pilersaarusiorniarpat? susassaqarfimmut 
aningaasaliinerunissaq pilersaarutaava? 

Apeqqummut 6-imut akissut takujuk. 

arnersumik inuulluaqqusillunga 

Nikkulaat Jeremiassen 

Aalisarnermut, Piniarnermut Nunalerinermullu Naalakkersuisoq 

lIanngussaq 1 

Aqumiut kilisaatini Royal Greenland A/S-imit tamakkiisumik ilaannakortumilluunniit pigineqartut, 

suliffeqarfimmit aamma aqunneqartut ingerlanneqartullu i1anngullugit 
Akamalik 2 hold Qaqqatsiaq 2 hold Sisimiut 2 hold 
Royal Greenland Royal Greenland Royal Greenland 
Naalagaq 2 Naalagaq 2 Naalagaq 2 
Aquttoq 2 Aquttoq 2 Aquttoq 2 
Aquttuaraq 2 Aquttuaraq 2 Aquttuaraq 2 
Qalulerisoq 2 Qalulerisoq 2 Qalulerisoq 2 
Maskinalerisut naalagaat 2 Maskinalerisut naalagaat 2 Maskinalerisut naalagaat 2 
Maskinalerisoq siulleq 2 Maskinalerisoq siulleq 2 Maskinalerisoq siulleq 2 
Maskinalerisoq tulleq 2 Maskinalerisoq tulleq 2 Maskinalerisoq tulleq 2 
Maskinalerisut pingajuat 2 Maskinalerisut pingajuat 2 Tunisassiornermi maskinalerisoq 2 
Pilittaq 2 Pilittaq 2 Pilittaq 2 
Tunisassiornermi Pisortaq 2 Tunisassiornermi Pisortaq 2 Tunisassiornermi Pisortaq 2 
Tunisassiornermi Pisortaq 2 Tunisassiornermi Pisortaq 2 Tunisassiornermi Pisortaq 2 
Tunisassiornermi aqutsisoq 2 Tunisassiornermi aqutsisoq 2 Tunisassiornermi aqutsisoq 2 
Tunisassiornermi aqutsisoq 2 Tunisassiornermi aqutsisoq 2 Tunisassiornermi aqutsisoq 2 
I alt 26 I alt 26 I alt 26 

Nataarnaq 2 hold Masilik 2 hold lomur 2 hold 
lee Trawl Greenland lee Trawl Greenland Gaia Fish 

Naalagaq 2 Naalagaq 2 Naalagaq 2 
Aquttoq 2 Aquttoq 2 Aquttoq 2 
Aquttuaraq 2 Aquttuaraq 2 Qalulerisoq 2 
Qalulerisoq 2 Ningittagalerisoq 2 Maskinalerisut naalagaat 2 
Maskinalerisut naalagaat 2 Maskinalerisut naalagaat 2 Maskinalerisoq siulleq 2 
Maskinalerisoq siulleq 2 Maskinalerisoq siulleq 2 I alt 10 
Maskinalerisoq tulleq 2 Pilittaq 2 
Maskinalerisut pingajuat 2 Tunisassiornermi Pisortaq 2 Sermilik 2 hold 
Pilittaq 2 Tunisassiornermi Pisortaq 2 Royal Greenland 
Tunisassiornermi Pisortaq 2 Tunisassiornermi aqutsisoq 2 Naalagaq 2 
Tunisassiornermi Pisortaq 2 Tunisassiornermi aqutsisoq 2 Aquttoq 2 
Tunisassiornermi aqutsisoq 2 Maskinalerisut naalagaat 2 
Tunisassiornermi aqutsisoq 2 
I alt 26 I alt 22 I alt 6 

Tasiilaq 2 hold Tuneq 1 Hold Tuugaalik 2 hold 
Pelagic Greenland Pelagic Greenland Qaleralik 
Naalagaq 2 Naalagaq 1 Naalagaq 2 
Aquttoq 2 Aquttoq 1 Aquttoq 2 
Aquttuaraq 2 Aquttuaraq 1 Aquttuaraq 2 
Qalulerisoq 2 Qalulerisoq 1 Qalulerisoq 2 
Maskinalerisut naalagaat 2 Maskinalerisut naalagaat 1 Maskinalerisut naalagaat 2 
Maskinalerisoq siulleq 2 Maskinalerisoq siulleq 1 Maskinalerisoq siulleq 2 
Maskinalerisoq tulleq 2 Maskinalerisoq tulleq 1 Maskinalerisoq tulleq 2 
Pilittaq 2 Pilittaq 1 Maskinalerisut pingajuat 2 
Tunisassiornermi Pisortaq 2 Tunisassiornermi Pisortaq 1 Pilittaq 2 
Tunisassiornermi Pisortaq 2 Tunisassiornermi Pisortaq 1 Tunisassiornermi Pisortaq 2 
Tunisassiornermi aqutsisoq 2 Tunisassiornermi aqutsisoq 1 Tunisassiornermi Pisortaq 2 
Tunisassiornermi aqutsisoq 2 Tunisassiornermi aqutsisoq 1 Tunisassiornermi aqutsisoq 2 
I alt 24 I alt 12 Tunisassiornermi aqutsisoq 2 

I alt 26 

Alt i alt 204 



INUIT ATAQATIGIIT 
Inatsisartuni 

16.december 2018 

Inatsisartut suleriaasianni § 37, imm. 1 naapertorlugu matumuuna Naalakkersuisunut imaattumik 
apeqquteqaateqarpunga. 

Naalakkersuisunut apeqqut: 

1. Royal Greenlandip kilisaataani: 

a. Aquttut qassiuppat? 

b. Naalakkat qassiuppat? 

c. Maskinmesterit qassisuppat? 

d. Taakkunannga kalaallit nunaanni inunngorsimasut qassiuppat? 

2. Ukiut kingulliit qulit ingerlaneranni kalaallit qassit kilisaatini/umiarsuarni aquttussatut, 
naalagassatut, maskinmesterissatullu ilinniakkaminnik naammassippat? 

a. Taakkunannga qassit Royal Greenlandimi atorfinitsinneqarpat? 

b. Kalaallinik aquttussatut, naalagassatut maskinmesteritulluunniit qinnuteqaraluartunik 
itigartitaasoqartarpa? Taamaattoqarsimappat tamanna sumik peqquteqarpa? 

3. Imarsiornermik ilinniarfimmik nunatsinni pilersitsimaneq Naalakkersuisut isumaat naapertorlugu 

qanoq nunatsinnut iluaqutaatigisimava? lIuaqutaasimappat sukkut iluaqutaasimava? 

4. Imarsiornermi ilinniarfimmi ilinniarsimasut RG-ip kilisaataani atorluarneqarpat? 

a. Akissut aappiuppat sutigut atorluarneqarpat? 

b. Akissut naamiuppat sumik tamanna peqquteqarpa? 

5. Royal Greenlandip kilisaataani aquttut, naalakkat, maskinmesterillu amerlanerpaartaasa 

kalaaliunissaat anguniarlugu Naalakkersuit qanoq pilersaaruteqarpat? Qanoq iliuuseqarniarpat? 

6. Imarsiornermi ilinniakkat salliunneqarnerulernissaat pillugu Naalakkersuisut qanoq 

iliuuseqarniarpat? Kalaallit aquttut, naalakkat maskinmesterillu ilinniarsimasut 

amerlanerulernissaat pillugu Naalakkersuisut qanoq pilersaaruteqarpat? 

7. Ingerlatseqatigiiffimmi Inuiaqatigiit pigisaanni sulisoqarnikkut iliussissatut suut Naalakkersuisunit 

piumasaqataappat? aamma ingerlatseqatigiiffiup RG-ip piumasaqaatai kalaalallinit 

naammassineqarsinnaanissaat anguniarlugu Naalakkersuisut qanoq pilersaaruteqarpat? 

8. Kalaallit aqumiut amerlanerulernissaat anguniarlugu tigussaasumik Naalakkersuisut 

pilersaarusiorniapat? - susassaqarfimmut aningaasaliinerunissaq pilersaarutaava? 

(Inatsisartunut ilaasortaq Peter Olsen, Inuit Ataqatigiit) 

Tunngavilersuut: 

Sermitsiaq AG-ip nittartagaani ulloq B.december ilaatigut ima allasimasoqarpoq: 

"Kalaallit Nunaanni inuit ikippallaarpugut. Nunasiortorneq allamiullu amerlanerit inuiaqatigiinnut 
tapertaasinnaasut pisariaqartippavut. 

Taassuma tikkuarpaa, Royal Greenlandimut kilisaatini aqumiunik Savalimmiormiunik atuisinnaaneq 

pingaartuusoq, kalaallinik ilinniarsimasunik amigaateqarmat." 

Royal Greenlandip pisortaaneranit oqariartuut taama nipeqarpoq. 

Ukioq 1979-mi namminersornerulerpugut aammalu 2009-mi namminersulerluta siunertaralutigu 

nunatsinni immitsinnut aqunnerulerumalluta, akisussaaffeqarnerulerumallutalu. Nunatsinni ukiuni siuliini, 

sutigut tamatigut ineriartornerup iluani isiginnaartuuginnarsimanitta - akisussaaffiijagaasimanittalu 

kingunerisimasai suujunnaarsikkumallutigit. Akisussaaffik nammineq tigorusukkatsigu, immitsinnullu 

aqunnerulerumalluta. 

Ajoraluartumik ullumikkut uunga kiisa killippugut siunertarput anguniagarpullu suliluunniit iluamik 

qanillattorpiarsimanatigu. Tamanna uggornarpoq ajuusaarnarlunilu. 

Tamatuma takutiinnarpaa, suli sutigut tamatigut sukataarnerullutalu ilungersornerusariaqartugut 

anguniagarput siunertarpullu qanillattorsinnaajumallutigu. 

Taamaattumik tamanna pillugu Naalakkersuisunut apeqquteqaatiga taama tunngavilersorlugu 

ingerlateqqippara. 

Qinnutigissavara apeqquteqaatima ullut suliffjusut qulit iluanni akineqarumaartut. 

